
А.б.Хәерле көн,безнең кадерле кунакларыбыз-әниләребез,әбиләребез!Сезне шушындый матур көнне кечкенә генә бакчабызда күрүебезгә без бик шатбыз.Сезне 8 март Халыкара хатын-кызлар көне белән чын күңелдән тәбрик итәбез.Сезгә бәхетле картлык,тыныч тормыш,сәламәтлек телибез.Шундый матур бәйрәмдә балалар әзерләгән консертыбыз сезнең күңелләрдә бик матур,җылы вакыйга булып озак еллар саклансын иде дигән теләктә калабыз.Ләкин без сезне шартлы рәвештә генә икегә бүлеп уеннар да уйнарбыз,ә балаларның чыгышлары аларны тулыландырып җибәрер. 
Җылы наз ул әнием-син дә генә

Иркә сүзләр синең телдә генә.

Матур хисләр,уйлар йөрәгеңдә

Изге синең әнием күңелеңдә.

Кадерле әниләребез,
Чал чәчле әбиләребез.

Бәйрәм белән котлый бүген

Сезне ул һәм кызларыгыз.
                                                     Җ ыр “Үз җырыбыз”(Диск”Нәни йөрәк)
1.Дилбәр.Нигә бүген бөтен җирдә

Чәчәкләр балкый бездә.

Нигә кояш балкып карый.-

Беләбез һәммәбездә.

Бүген әниләр бәйрәме

Бүген җирдә тантана.

Кояш шуңа көлә бүген,

Гөлләр шуңа шатлана.

2.Диләрә.Әниләрнең бәйрәменә

 
Куана шулай алар.

                 Әниләрне котлый бүген

                Җирдә барлык балалар.

                Мин дә котлыйм,әнием,сине

              Теләгем бар минем дә.

               Мәңге шулай кояш кебек

                Балкы күңел күгемдә.

Алып баручы.Бәйгебезне башлаганчы әйдәгез җюри билгеләп куйыйк.Ә хәзер әйдәгез беренче бәйгегә күчик
1бәйге”Кызыклы сораулар”

А.б Булдырдыгыз,әниләр хәзер бераз ял итеп алыйк.балаларга сүз бирик.

Бию” яулыклар”(Диск”Шома бас№25)
И.Илназ     Почмакта торам.

Әни почмакка бастыра мине

Нигә икәнен беләсез инде!

Чыкмый тыным да.еламыйм хәтта.

Елау турында уйламыйм хәтта.

Торам төз генә,телләшми генә

Сер бирми генә,сөйләшми генә.

Әзер мин монда,көн дә торырга.

Өйрәнәм бит мин солдат булырга!

В.Ильяс  Иртә

Бер ягымда-кызыл кояш,

Бер ягымда- ап-ак ай.

Мине озата баралар,

Адашмасын дип бугай.

Бер кулымнан әни тоткан,

Бер кулымнан- әтием.

Шыпырт кына уйлап барам

Үзләренә әйтмимен.

Әни минем кояш инде,

Әти Ай дип ышанам.

Уң якта-ай.

Сулда-кояш

Ә мин кемгә охшаган?
А.б Биюченең итәге бии,
        Бии кыскара.
        Биючегә сүз әйтмәгез

         Бии, бии остара.Ә хәзер сезгә үзләренең биюләрен Имамова Эльвина һәм Халиков Әмир бүләк итәләр.

Татар биюе

А.б Ә хәзер икенче уеныбызга күчәбез.
2 бәйге”Күз бәйләп рәсем ясау”

А.б бераз ял итеп алыйк.Кечкенәләргә сүз бирик.

Фәннүр.
Бик зур үстем инде мин,

Әниемә булышам.

Үз ботинкамны үзем

Кияргә дә тырышам.

Исламия.
Әниемнең эше күп

Бәйли миңа оек.

Бүген бөтен уенчыкны

Үзем куйдым җыеп.

И.Элвина 
Бер ягым да-әнием.

Бер ягымда-әтием.

Уңымда да,сулымда да

Таянычым бар минем.

В.Рөстәм
 “Әни”диеп язып куйдым.
Яңа яуган ак карга.

Таптамагыз,һич ярамый,

Әни сүзен таптарга!

Ландыш 
Җирдә миңа ни кирәк,

Әти дә,әни кирәк!

Җирдә миңа ни кирәк

Без яшәгән өй кирәк!

Җыр”Яз килә”(Диск “нәни йөрәк)
А.б Алдагы уеныбызга күчәбез.Ул “Балаңны таны”дип атала

3 бәйге
Бию”Шәрык”Алинә башкара
Г.Илназ 
Минем эш.

Әни белән бик рәхәттә,

Бакчага барасы бар.

Ул киткәндә.тәрәзәдән

Кул болгап каласы бар.

Мин дә иртән эшкә китәм.

Бакчада минем эшем.

Барам,кичен әниемне 

Сагынып кайтыр өчен.

Ш.Алмаз
 Минем әни иң әйбәт

Кемнең әнисе иң әйбәт?

Минем әни әлбәттә.

Өйрәтә әни безне дә

Әйбәт мату гадәткә.

Үзе бөтен эшкә оста.

Безне өйрәтә җайлап.

Мактый,күңелне күтәрә,

Иң кирәк сүзләр сайлап.

Җыр “Шофер булам”(Диск”нәни йөрәк”)
А.б Ә хәзер 4 уеныбызга күчәбез”Кем җитезерәк “ дип атала(Урын алыш)
4 бәйге

М.Гөлфия
 Дөняда иң җылы әни.

Безнең әни,беләбез.

Шуңа күрә энем белән,

Куенына керәбез.

Х.Әмир
 Кояш көлә.мин елмаям,

Сигезенче март бүген.

Бүген әниләр бәйрәме

Шуңа күңелем шат минем.

Кайсын юам,кайсын җыям,

Чиста булсын,ак булсын.

Әниләрнең күңеледәй

Бөтен нәрсә пак булсын.

М.Алисә 
Күгәрченнәр гөрләшәләр 

Якты кояш нурында.

Алар җырлый иң матур җыр,

Минем әни турында.

Нинди булган,нинди уңган,

Ул һәр эштә,һәр кайда.
Күркәм үзе,йомшак сүзе,

Нурлы йөзе елмая!

М.Элвина.

Язның беренче бәйрәме,

8 март диләр.

Бәйрәмегез котлы булсын

Әниләр һәм әбиләр!
                                                                      Бию”Уяталар”(Диск”нәни йөрәк”)
А.б Уеныбыз кызганнан кыза бара.Киләсе уеныбызга күчәбез.

5 бәйге”Артислар”
”

1команда .Сезне эт тешләде.

                      Бармагыгыз ишеккә кысылды.

                      Туган телне бии-бии сөйләргә.

2 команда.Энәгә утырдыгыз

                      Туңдырма ашыйсыз.

                      Әминәне бии-бии сөйләргә.

Җыр”Әй гөлләрем,гөлкәйләрем”(Диск”Нәни йөрәк”)
Бию “Тыпыр-тыпыр”(кечкенәләр диск”Шома бас)
А.Илназ  Әниләр бәйрәмендә.
Әй ачу чыкты абыйга,

Шундый иртә торган ул.

Мин торганчы,бөтен эшне

Бетергән дә куйган ул.

Әнием мактый абыйны:

-Әй уңган улым,син.ди.

Бөтен эшкә өлгергәнсең.

Минем уң кулым син ди.

Ә абыем рәхәтләнеп

Көлеп тор бер читтә.

Көл,әйдә,көл.синнән әле,

Үч алырмын ничектә.

Әниләр бәйрәме тагын

Килеп җитәр бер елдан.

Шулчакта күрерсез менә.

Кем өлгер дә,кем уңган.
Г.Алберт Ял ит инде.
Күргәнем юк әниемнең

Тик утырып торганын.

-Ял ит инде,арыгандыр,

Кулларың,аякларың.

Ә әнием кет-кет көлеп:

-Бетсен инде,эшем,-ди.

Беләсеңме,тиз картая

Эшсез торган кеше,-ди.

Эшсез торып,минем тизрәк 

картаясым килми ди.
Җыр”Зилем-зилем”(балаларга күчтәнәч)
6 бәйге.Табышмаклар чишү.
Җыр “Туган көн”Гөлназ башкара(Диск”Нәни йөрәк”)
С.Алинә
Күрәсезме букет итеп,

Алсу нурлар бәйләмен.

Кояш котлый март аенда,

Минем әни бәйрәмен.

Йөрәгемнең иң түрендә

Иң кадерлем-әнием.

Яхшылыкта-матурлыкта.

Үрнәк миңа әнием.

В.Ислам 
Сигезенче март,әни бәйрәме.

Бүләк итәрмен,чәчәк бәйләме.

Каян табарга,кайда чәчәк бар?

Кая карама каплаган ак кар.

Әнигә шигыр бирдем бүләккә.

Гомергә ди ул,калыр йөрәктә.
Җыр”Мин үсәм-үсәм.үсәм”(Диск”Нәни йөрәк”)
А.б Ә хәзер алдагы уеныбызга күчәбез .Ул “Тәмле тел “дип атала.Балаларга матур сүзләр әйтү.Кайсы команда туктап кала,шул җиңелә.

                                                                                                                                                             7 бәйге
                                                                Бию”Татарча”күмәк.
А.Гөлназ Әнием

Әнием минем матур,күзләре якты,көләч.

Шундый күңелле була,

Ул өйгә кайтып кергәч.

Мин елышам әнигә,

Әни миңа елыша.

Битләре аның кайнар,

Әкуллары йоп-йомшак.

Конфетта кирәк түгел,

Кирәк түгел курчакта.

Чөнки мин әниемне 

Алдым инде кочаклап

Х.Рузил Үсәсем бар.

Минем әни шундый әйбәт-

Мактап кына тора ул.

“Улым бигрәк уңган!”-диеп,

Миңа канат куя ул.

Әни мине мактаганда,

Очып китәрдәй булам.

Бер талпынсам,йолдызга да,

Менеп җитәрдәй булам.

“Эшчән кеше тиз үсә”,-ди,

Белми әйтмәс әнием.

Үсәсем бар-мин бит әле

Төпчек улы әнинең.

Кушканны да көтми әшлим.

Бик үсәсем килә ич!

Көн дә үсәм,әниемә.

Зур-зур егет кирәк ич!

Алып баручы.Ә хәзер әйдәгез сүзне җюриларга бирик.(Урыннар чыгару) 
Бәйрәм бүләксез булмый ул,

Барыгыз да беләсез.

Безнең ничек тырышканны

Хәзер менз күрерсез.

Нәни кулларыбыз белән

Тик сезгә диеп кенә.

Әзерләдек бүләкләрне

Бик зур көч куеп менә.

(бүләкләр тапшыру)

Җыр”Бәйрәм бүген”

